



	
	

	
	

	ਪੰਨਾ:ਲਹਿੰਦੀ ਪੰਜਾਬੀ ਦਾ ਸ਼ਬਦ ਕੋਸ਼.pdf/138

	
		ਵਿਕੀਸਰੋਤ ਤੋਂ

		


		

		
		

		ਨੈਵੀਗੇਸ਼ਨ 'ਤੇ ਜਾਓ
		ਸਰਚ ਤੇ ਜਾਓ
		ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ

ਲਹਿੰਦੀ ਪੰਜਾਬੀ 'ਸ਼ਬਦ-ਕੋਸ਼'








ਨਾੜ: ਨਬਜ਼

ਬਸ, ਡੇਖੋ ਹੁਣ ਤਾਂ ਨਾੜਾਂ ਵੀ ਖੜ ਗਈਆ ਹਿਨ।

(ਬਸ, ਵੇਖੋ ਹੁਣ ਤੇ ਨਬਜ਼ਾਂ ਵੀ ਬੰਦ ਹੋ ਗਈਆਂ ਨੇ) 

ਨਾੜੂ: ਨਾੜੂਆ

ਵਡੀ ਦਾਈ ਬਣੀ ਵੱਦੀ ਹੇ, ਨਾੜੂ ਕਪਣਾ ਤਾਂ ਆਂਦਾ ਨਿਸ।

(ਵੱਡੀ ਦਾਈ ਬਣੀ ਫਿਰਦੀ ਹੈ, ਨਾੜੂਆ ਟੁੱਕਣਾ ਤਾਂ ਆਉਂਦਾ ਨਹੀਂ ਸੂ) 

ਨਿਉਂ/ਨਿਵ: ਝੁੱਕ

ਅਜ਼ਾਦੀ ਦੇ ਸ਼ਹੀਦਾ ਕੂੰ ਨਿਉਂ/ਨਿਵ ਕੇ ਸਲਾਮ ਕਰੂੰ।

(ਅਜ਼ਾਦੀ ਦੇ ਸ਼ਹੀਦਾਂ ਨੂੰ ਝੁੱਕ ਕੇ ਪ੍ਰਨਾਮ ਕਰੀਏ) 

ਨਿਉਂਗ ਨੇਫ਼ਾ-ਦੇਖੋ ਨਾਫ਼ 

ਨਿਉਲ: ਪੈਰ ਕੜੀ -ਦੇਖੋ ਨਾਹਲ 

ਨਿਆਜ਼: ਚੜ੍ਹਾਵਾ

ਨਿਆਜ਼ ਤੇ ਨਮਾਜ਼ ਦੀ ਬਕਾਇਦਗੀ, ਮੌਲਵੀਆਂ ਲਈ ਮੌਜਾਂ।

(ਚੜ੍ਹਾਵੇ ਤੇ ਨਮਾਜ਼ ਬਕਾਇਦਾ ਹੋਵੇ ਤਾਂ ਮੁੱਲਾਂ ਮੌਲਵੀਆਂ ਦੀ ਮੌਜ) 

ਨਿਆਮਤ: ਕੀਮਤੀ ਵਸਤੁ/ਬਖਸ਼ੀਸ਼

ਨੈਣਾਂ ਦੀ ਨਜ਼ਰ ਤੇ ਮੱਥੇ ਦਾ ਨੂਰ, ਇਲਾਹੀ ਨਿਆਮਤਾਂ ਨੇ।

(ਅੱਖਾਂ ਦੀ ਨਜ਼ਰ ਤੇ ਮੱਥੇ ਦਾ ਨੂਰ ਰੱਬੀ ਬਖਸ਼ੀਸ਼ਾਂ ਹਨ) 

ਨਿਸ: ਰਾਤ

ਨਿਸ ਤੇ ਡੀਹ ਦਾ ਗੇੜਾ ਖਲਕਤ ਕੂੰ ਟੁਰਦਾ ਰੱਖੇ। 

(ਨਿਸ-ਦਿਨ/ਦਿਨ ਤੇ ਰਾਤ ਦਾ ਚਕਰ ਲੁਕਾਈ ਨੂੰ ਤੁਰਦਾ ਰਖਦਾ ਹੈ) 

ਨਿਸ਼ਠੁਰ: ਬੇਦਰਦ

ਨਿਸ਼ਠੁਰ ਮਾਹੀ ਰੁੱਸਿਆ ਵੱਦੈ, ਕਿਹੜੇ ਹੀਲੇ ਮਨਾਵਾਂ।

(ਬੇਦਰਦ ਮਾਹੀ ਰੁੱਸਿਆ ਫਿਰਦਾ ਹੈ, ਕਿਹੜੇ ਯਤਨ ਮਨਾਵਾਂ) 

ਨਿਸਤਾਰਾ: ਨਿਬੇੜਾ

ਝੇੜਾ ਵਧਾਈ ਬੈਠਿਨ, ਨਿਸਤਾਰਾ ਕੌਣ ਕਰੇਸੀ।

(ਝਗੜਾ ਵਧਾਈ ਬੈਟੇ ਨੇ, ਨਿਬੇੜਾ ਕੌਣ ਕਰੂਗਾ) 

ਨਿਸਬਤ: ਮੁਕਾਬਲੇ ਵਿਚ

ਗੁਨਾਹਾਂ ਦੇ ਨਿਸਬਤ ਸਜ਼ਾ ਤਾਂ ਕੁਝ ਨਿਸ ਮਿਲੀ।

(ਗੁਨਾਹਾਂ ਦੇ ਮੁਕਾਬਲੇ ਵਿਚ ਸਜ਼ਾ ਤਾਂ ਕੁਝ ਨਹੀਂ ਮਿਲੀ) 

ਨਿਸਰੀ: ਮਿਸ਼ਰੀ ਕਾਲਪੀ; ਕੂਜਾ

ਕਾਲਪੀ ਨਿਸਰੀ ਮੰਗਦੈ, ਕਾਈ ਨਹੀਂ ਪਈ।

(ਕੂਜਾ ਮਿਸ਼ਰੀ ਮੰਗਦੈ, ਹੈ ਨਹੀਂ) 

ਨਿਸਾਰ: ਨਿਕਾਸੀ

ਟਿੰਡਾਂ ਦਾ ਨਿਰਮਲ ਨੀਰ, ਨਿਸਾਰ ਚੂੰ ਚਮਕਦਾ ਨਿਕਲਦੈ। 

(ਟਿੰਡਾਂ ਦਾ ਨਿਰਮਲ ਨੀਰ, ਨਿਕਾਸੀ ਵਿਚੋਂ ਚਮਕਦਾ ਨਿਕਲ ਰਿਹਾ ਹੈ)

